
 مێژوونووسيى ئەدەبييدالە ( و ڕێبازى سجّادىمامۆستا )

 

 پێشەكى

  ،ڕەخنەى ئەدەبى ،؛ تيۆرى ئەدەبىپێكهاتووە ئەدەبياتناسيى )زانستى ئەدەب( لە سێ لقى سەرەكى

 مێژووى ئەدەبى.

 لە مەسەلەكانى تايبەت بە دەكات، ئەدەبى بنەماكان وچييەتى لقى يەكەم )تيۆرى ئەدەبى(، باس لە 

 .ێتەوەەكۆڵدو ى ئەدەب دانڵسروشت و سەرهەكرۆك و 

لقى دووەم، واتە )ڕەخنەى ئەدەبى(، بريتييە لە كۆمەڵێك تيۆر و ميتۆدى ڕەخنەيى سەبارەت بە 

 دان لەسەريان.شيكردنەوە و هەڵسەنگاندنى بەرهەمەكانى ئەدەب و دواتر بڕيار

جيهانين. لە هەموو شوێنێك و لاى  ئەم دوو لقە زانستەى ئەدەبيات، دوو لقى زانستى ستاندارد و

هەموو ميللەتاندا بە هەمان چەمك و پێوەر و چوارچێوە پێڕەودەكرێن، تەنها كەرەستە و بابەتى 

 لێكۆڵينەوەكان دەگۆڕێن.

هەرچى پەيوەندى بە لقى سێيەمى ئەدەبياتناسييەوە هەيە، كە بريتييە لە )مێژووى ئەدەبى(، ئەمەيان 

كۆڵينەوەى ئەدەبييدا و لاى هەر گەل و نەتەوەيەك سروشت و ڕێباز و لايەنێكى تايبەتييە لە لێ

سيمايەكى تايبەتى هەيە. واتە هەر گەل و نەتەوەيەك مێژوويەكى ئەدەبيى تايبەت بە خۆى هەيە، 

 كە بريتييە لە مێژووى ئەدەبى نەتەوەيى ئەو گەل و ميللەتە.

جيادەبێتەوە و ڕێباز و ڕێچكەيەكى  بەم پێيە، مێژووى ئەدەبيى كورديش لە هى ميللەتانى ديكە

تايبەت و سەربەخۆ وەردەگرێت كە بريتييە لە ڕەنگدانەوەى ڕەوت و ڕێڕەوى مێژووى 

 سەرهەڵدان و گەشەسەندن و بەرەوپێشچوونى ئەدەبياتى كوردى.

بە شێوەيەكى لەم ڕوانگەيەوە دەخوازين بپەرژێينە سەر تيۆر و ميتۆدەكانى مێژوونووسيى ئەدەبى 

بە شێوەيەكى تايبەتى، لەوێشەوە ڕێبازى مێژوونووسى  كوردىگشتى و مێژوونووسيى ئەدەبى 

( لە كتێبە ناودارەكەيدا )مێژووى ئەدەبى كوردى(ى هەڵدەسەنگێنين، لە دواييشدا، سجّادىمامۆستا )

 جاو،بە مەبەستى تۆماركردنى مێژووى ئەدەبى كورديمان بە شێوەيەكى ڕێك و ڕەوان و گون

  پێشنيازى ڕێبازێكى ڕاست و دروست و زانستى دەكەين.

توێژينەوەكەمان لە سێ تەوەرى سەرەكيى پێكدێت، هەر تەوەرێكيش چەند بڕگە و بابەتێك 

 لەخۆدەگرێت. بەم شێوەيەى خوارەوە:

لە تەوەرى يەكەمدا؛ تيۆر و ميتۆدەكانى مێژوونووسيى ئەدەبى بە شێوەيەكى گشتى خراونەتە 

 بەرباس.

ە تەوەرى دووەميشدا، باس لە مێژوونووسيى ئەدەبى كوردى بە شێوەيەكى تايبەتى كراوە و كتێبى ل

   ( بە نموونە وەرگيراوە.سجّادى)مێژووى ئەدەبى كوردى(ى مامۆستا )

هەرچى تەوەرى سێيەم و كۆتاييشە، ئەوا پێشنيازكردنى ميتۆدى زانستى و گونجاو بۆ نووسينەوە 

 دەبى كوردى خراوەتەڕوو.و تۆماركردنى مێژووى ئە

لە كۆتاييشدا گرنگترين ئەو ئەنجامانە تۆماركراون كە توێژينەوەكە پێيگەيشتووە. ئينجا ليستى 

 ختەيەكى توێژينەوەكە بە زمانى عەرەبى خراونەتەڕوو.و دواتريش پو سەرچاوەكان

 تەوەرى يەكەم

 شێوەيەكى گشتىتيۆر و ميتۆدەكانى مێژوونووسيى ئەدەبيى بە 

 

بريتييە لە ڕێبازێكى گێڕانەوەيى  بى بە گوێرەى قۆناغە ئەدەبييەكان:مێژوونووسيى ئەدە .1

بە گوێرەى سەردەم قۆناغەكانى مێژووى  ،و قۆناغەكانىوەسفيى بۆ مێژووى ئەدەب  –

 سياسى و كۆمەڵايەتى هەر گەل و كۆمەڵگايەك. ئەمە دوو شێوەى وەرگرتووە:
 

بە نموونەى  :مێژووى سياسى و كۆمەڵايەتى هەر گەل و نەتەوەيەكبە پێى قۆناغەكانى  - أ

كۆمەڵايەتى دەوڵەتى  –مێژووى ئەدەبى عەرەبى كە بە پێى قۆناغەكانى مێژووى سياسى 

 عەرەبى و ئيسلامى نووسراوەتەوە، بەم شێوەيەى خوارەوە:

 سەردەمى جاهيلى. -

 سەردەمى ئيسلام. -

 سەردەمى ئومەوى. -

 سەردەمى عەبباسى. -

 سەردەمى دەوڵەتۆكە و ميرايەتييەكان. -

 (١٩٥٣سەردەمى نوێ.    )الفاخوري،  -
 

ئەمە تۆماركردنى مێژووى مێژوونووسيى ئەدەبى لە شێوەى ساڵنامە )كرۆنۆلۆجى(:  - ب

وەك ئەوەى لاى  ێرەى ساڵنامە و ڕۆژژمێرەكانە كۆنەوە بۆ نوێ و بۆ ئێستا بە گوئەدەبە ل

مێژوونووسانى ئەدەبى كوردى پێڕەوى لێ كراوە، )بەرگەكانى كتێبى مێژووى ئەدەبى 

 (.٢٠٠٦ – ٢٠٠١كوردى، دكتۆر مارف خەزنەدار، بە نموونە( )خەزنەندار، 
 

ئەم شێوەيە لە  ى ڕێباز و قوتابخانە ئەدەبييەكان:مێژوونووسيى ئەدەبى بە گوێرە .2

ى ئەدەبى، لە كۆنەوە ڕەخنەتۆماركردنى مێژووى ئەدەبيات لەگەڵ ڕێباز و قوتابخانەكانى 

واتە شيكردنەوەى كەشەسەندن و پەرەسەندنى قۆناغەكانى بۆ ئێستا، يەك دەگرێتەوە. 

گەشەكردن و داكەوتنى ڕێباز و قوتابخانە لەگەڵ مێژوويى ئەدەبياتە پێ بە پێ 

 ێنەى )كلاسيزم، ڕۆمانسيزم، ڕياليزم، سيمبۆليزم... تاد(.ڕەخنەييەكان لە و

ئەم ميتۆدە لە مێژوونووسى ئەدەبيات زياتر لە لاى گەلانى ئەوروپاوە پێڕەوى لێ كراوە، 

كە هەڵقوڵاوى سروشتى سەرهەڵدان و پەرەسەندنى ئەدەبياتى ئەو گەلانەيە كە لە يەك 

ئەدەبياتيشيان تا ڕادەيەكى  وتنىڕەچەڵەكەوە هاتوون و گەشەسەندن و گۆڕان و پێشكە

  (.٧، ١٩٩٠زۆر چون يەك و هاوشان بووە )التكريتي، 

  

ئەم ڕێبازە  :مێژوونووسيى ئەدەبى بە گوێرەى هونەرەكانى ئەدەب و ژانرە ئەدەبييەكان .3

 لە مێژوونووسيى ئەدەبييدا دوو ڕێگەى گرتووەتەبەر:

ئەم ڕێچكەيە هەردوو  پەخشان(:مێژووى  –بەپێى هونەرەكانى ئەدەب )مێژووى شيعر  - أ

و پەرەسەندنى هەر لقێكيان دەكات. لەناو مێژوونووسانى ئەدەبى عەرەبييدا، ئەم ڕێبازە 

( لە هەردوو كتێبە ناودارەكەيدا )الفن المسرحي شوقي ضيفد. بەديدەكرێت، لە زێنەى )

 في الشعر العربي(. مذاهبهفي الشعر العربي( و )الفن و 

ئەم ڕێچكەيە پەيوەستە بە بنياتى بەرهەم و جۆرە ئەدەبييەكان  ئەدەبييەكان:بەپێى ژانرە  - ب

ا مێژووى ئەدەبى دەبێت بە گوێرەى دەركەوتن و گۆڕان گەشەكردنيان بە شێوەيەكى. لێرەد

بە مێژووى كۆى جۆرە ئەدەبييەكان و دەركەوتنيان لە كۆنەوە بۆ تازە، لە نموونەى 

.. تاد(، هەروەها باس لە كوێربوونەوە و لەدايكبوونى )ليريك، داستان، تراژيديا، ڕۆمان.

ژانرى تازەش دەكات، وەك چۆن ڕۆمان بە ميراتگرى هەقايەتى فۆلكلۆرى و شيعرى 

داستانييدا گرێدەدرێتەوە. لەم بوارەدا دەستەيەك لە پسپۆرانى سۆڤييەتى كۆن لە كتيبى 

عدد من الباحثين ۆماركردووە ))تيۆرى ئەدەب(دا، مێژووى ئەدەبياتى جيهانيان بەم شێوەيە ت
 .(1980السوفييت، 

 

وەكو ميتۆدى ئەميان  مێژوونووسيى ئەدەبى وەك بەشێك لە سيستەمى كۆمەڵايەتى: .4

هاوچەرخى مێژوونووسيى ئەدەبى دەناسرێت و بانگەشەى بۆ دەكرێت، تيايدا ئەدەب وەك 

بەشێك لە )سيستەمى هونەرى( پێناسە دەكات و ئەويش لەپاڵ سيستەمگەلێكى وەك )ئاينيى 

و پەروەردەيى( هاوكاردەبێت لە پێكهاتەى )سيستەمى ڕۆشنبيرى( هەر كۆمەڵگايەك، 

گەلەكۆمەكێى سيستەمگەلى ديكەى وەكو )زانستى، ئابوورى، سياسى(، ئينجا لە ئەنجامى 

هەر هەموويان هاوكاردەبن لە پێكهێنانى سيستەمى كۆمەڵايەتى گشتى هەر كۆمەڵگايەك 

(، وەك لەم هێڵكارييەى ٣٤ – ١٤، ٢٠١٠لە سەردەمێكى دياريكراودا )موازان، 

 خوارەوەدا ڕوونكراوەتەوە:

 

 

 

 سيستەمى كۆمەڵايەتى

سيستەمى 

 )نووسين(

سەما 

 )جووڵە(

گۆرانى و 

 مۆسيقا

 شێوەكارى

 تەوەرى دووەم

 مێژوونووسيى ئەدەبى كوردى، كتێبى )مێژووى ئەدەبى كوردى(ى

 ( بە نموونەسجّادىمامۆستا )

 

مێژوونووسيى ئەدەبى كوردى، وەك هەر لايەنێكى ديكەى ژيانى ڕوناكبيرييمان، لەبەر 

هۆكارگەلێكى مێژوويى و سياسى، درەنگ دەستى پێكردووە. دەشێت سەرەتاكانى سەدەى بيستەم 

وەكو دەستپێكى ڕێنيسانس و سەردەمى بووژانەوە لە ژيانى ڕوناكبيرى كوردى لە بوارەكانى 

هەوڵەكانى ێكۆڵينەوەى ئەدەبى و ژانرە ئەدەبييەكان( بژمێردرێت. )ڕۆژنامەنووسيى و ل

 وەيەكى پێشكەوتوو بەم شێوەيە چەكەرەيكردووە:ێمێژوونووسيى ئەدەبى كوردى بە ش

 ١٨٦٠لە سەرەتاوە كتێبى )ئەنجومەنى ئەديبان(ى زاناى بەهرەمەند )ئەمين فەيزى بەگ /  .1

بۆڵ چاپ و بڵاوبووەتەوە. ئەمەيان ز(دا لە ئەستەم١٩٢٠ز( دێت، كە لە ساڵى )١٩٢٨ –

بە هەوڵێكى تا ڕادەيەك پێشكەوتوو و پێگەيشتوو لەقەڵەم دەدرێت و تيايدا بە شێوەيەكى 

ڕەخنەگرانە و وردبينانە ژيان و بەرهەمى پۆلێك لە شاعيرانى كوردى تۆماركردووە 

 (.١٩٨٣بەگ، فيضى )

 .١٩٣٨نى، كۆمەڵە شيعرى شاعيرانى كورد، عەبدولكەريم هەكزى، سلێما .2

 .١٩٣٩گوڵدەستەى شوعەراى هاوعەصرم، عەلى كەمال باپير ئاغا، سلێمانى،  .3

 .١٩٤١شيعر و ئەدەبياتى كوردى، ڕەفيق حيلمى، بەرگى يەكەم، بەغدا،  .4

 .١٩٥٢مێژووى ئەدەبى كوردى، علاءالدين سجادى، بەغدا،  .5

موو كارەكانى ديارە كتێبى )مێژووى ئەدەبى كوردى(ى مامۆستا )سجادى( وەكو سەرتۆپى هە

پێش خۆى دێت. لە ڕۆژگار و سەردەمى خۆيدا ڕووداوێكى مێژوويى گرنگ بووە لە بوارى 

فەرهەنگ و ڕوناكبيريى كورديدا. ئەگەر بێت و لە ئێستادا و لەبەر ڕۆشنايى پێشكەوتنەكانى 

ئەدەب و زانستدا بە چاوێكى ڕەخنەگرانە و زانستى هەڵسەنگاندنى بۆ بكەين، ئەوا دەكرێت 

 ەڵێك سەرنج و تێبينى لەو بارەيەوە بخەينەڕوو، بەم شێوەيەى خوارەوە: كۆم

بەپێى ڕێبازێكى كۆن و تەقليدى نووسراوەتەوە، ئەويش بە چاولێكەرى لە هەندێك  -

طبقات الشعراء، تذكرة الشعراء، كتێب و شوێنەوارى دێرينى عەرەب و عەجەم لە وێنەى )
     گلزار شاعران، ... تاد(.

 ... هى تر وتار شانۆ شيعر ڕۆمان

بايەخدان لەم كتێبەدا، زياتر خراوەتە سەر شيعر و  شاعيرانى كورد. بەم لەنگەرى  -

كارەش بەشێكى گرنگ لە ئەدەبى كورديدا فەرامۆشكراوە كە بريتييە لە هونەرەكانى 

 پەخشان.

بە شێوەيەكى دەستەبژێر و ئينتيقائى دەستەيەك لە شاعيرانى )كۆن و كلاسيك(ى  -

ى ساڵنامە )لە كۆنەوە بۆ نوێ( ڕيزيكردوون. كوردى هەڵبژاردووە، ئينجا بەپێى ڕێباز

كە هەر جۆرێك لە ناتەبايى و نەگونجان لەنێوان قۆناغ و مۆركى شيعرياندا هەيە. بۆ 

نموونە هەر يەك لە )بابەتاهير و مەولەوى( ناچنە ژێر چەتر و چوارچێوەى شيعرى 

 كلاسيكى كوردييەوە.

شيعرى شاعيرەكان  وەسفيى لەمەڕ ژيان و بەرهەمى –ڕێبازێكى مێژوويى  -

بۆ شيكردنەوە و ميتۆد و ڕەخنەى ئەدەبييەوە  لە گۆشەنيگاى ،واتە وكراوە.پەيڕە

 هەڵسەنگاندنى بەرهەمى شاعيرەكان نەچووە.

كۆكردنەوەى زانيارييە لەمەڕ ژيان و بەرهەمى ئەو شاعيرانە، كە مێژووەكە زياتر  -

هەندێكيان تا ئێستاش بە زۆرى لە ديوانە چاپكراوەكانياندا بەدەستهاتوون، كە 

 ژياننامەيان بە دروستى و بە تەواوى ساغ نەكراونەتەوە.

كتێبى )مێژووى ئەدەبى كوردى(ى مامۆستا )سجادى( لە دوا شيكردنەوەدا، بريتييە لە  -

كارێكى ئينسكلۆپيديايى كەوا كۆمەڵێك زانست و زانيارى لە بوارەكانى )مێژوو، 

بەسەر يەكدا كەڵەكەكراوە و  يداى كوردكلتوور(جوگرافيا، زمان، ئەدەب، 

بەشێكى كتێبەكە بووەتە زانيارى و ڕۆشنبيرى گشتى، بە بێ  خراوەتەڕوو، بەمەش

ڕەچاوكردنى ميتۆدێكى ديار و زانستى و گونجاو لە تۆماركردنى مێژووى ئەدەبى 

 كورديدا.

ديارە ئەم سەرنج و بۆچوونانەى سەرەوە بەسەر هەموو ئەو كتێب و بەرهەمانەدا  -

يقدەبێت كە لە ماوەى پەنجا ساڵى دواتردا و لەژێر ناونيشانى مێژووى ئەدەبى تەتب

كورديدا چاپ و بڵاوبوونەتەوە، لە نموونەى )مێژووى وێژەى كوردى(ى سيدق 

بۆرەكەيى، )مێژووى ئەدەبى كوردى(ى دكتۆر مارف خەزنەدار، )مێژووى ئەدەبى 

 دكتۆر عيزەدين مستەفا ڕەسووڵ. كوردى(ى

ئەمانەشدا، دەبێت بگوترێت كەوا ئەم بەرهەمانە شاكارى ڕۆشنبيرى كوردين و لەگەڵ هەموو 

دنيايەك لە سامان و زەخيرەى چاك و نايابيان لەمەڕ مێژووى ئەدەبى كورديدا گرتووەتەخۆ، كە 

ناتوانرێت هەرگيز دەستبەرداريان بين، چونكە بناغەيەكيان داڕشتووە كە دەشێت بە شێوەيەكى 

 ەگەڵدا بكرێت و مێژووى ئەدەبى كورديمانى بە شێوەيەكى دروست و گونجاوزانستى مامەڵەيان ل

لەسەريان بنياتبنرێت. بەڵام ناشێت چاو لەو ڕاستييەش بپۆشين كە هەموو ئەم بەرهەمانە لە 

هەڵبژاردنى ڕێبازى گونجاو و زانستى بە مەبەستى نووسينەوە و تۆماركردنى مێژووى ئەدەبى 

  وون.كورديماندا، سەركەوتوو نەب

 ەمسێيتەوەرى 

 ميتۆدى زانستى و دروست و گونجاو 

 كوردىى بۆ نووسينەوە و تۆماركردنى مێژووى ئەدەب

 

ئەدەبى كوردى نووسراو لە پێشينە و مێژووى هەزار ساڵەى خۆيدا، لە چەند قۆناغ و قوتابخانەى 

دوور و لێك دابڕاو لە جياوازى دوور لە يەك و دابڕاو پێكهاتووە. هەر قۆناغێك وەكو دورگەيەكى 

بارى مێژوويى و جوگرافى و ديالێكت و زمانى شيعرى تايبەتمەندى ئەدەبى و هونەرييەوە، لە 

زەمين و زەمانێكى تايبەتدا پەيدابووە و سەرى هەڵداوە. ئەم قۆناغ و قوتابخانە ئەدەبييانە ئەگەرچى 

دەرى قۆناغ و قوتابخانەكەى دوور و لێك دابڕاو و هيچ يەكێكيان لەسەر بناغە و وەكو درێژەپێ

پێش خۆى دانەمەزراوە، بەڵام بە هەموويان ئەڵقەكانى مێژووى ئەدەبيى يەك گەل و نەتەوە 

ئەدەبيى نەتەوەى كوردە لە كۆنەوە بگرە تا بەڕۆژگارى ئەمڕۆمان  ژووىمێ، كە ئەويش پێكدەهێنن

 ڕادەگات.

و گەشەكردن و بەرەوپێشچوونى  لێرەدا ئێمە بە گوێرەى خوێندنەوەمان بۆ سروشتى سەرهەڵدان

ئەدەبى كوردى، كە شيعر پشكى هەرە زۆرەكەيەتى، بە گوێرەى ڕەوتى مێژوويى زەمانە، 

 مێژووى ئەدەبى كورديمان بەم شێوەيە قۆناغبەندى دەكەين:

ئەمە قۆناغى يەكەم و دەستپێكى ئەدەبى كوردييە كەوا  قۆناغى ئەدەبى كۆنى كوردى: .1

و ڕەسەنى هەبووە و لە كاريگيەرييەكانى ئەدەب و مۆركێكى بێگەرد و خۆماڵى 

ڕۆشنبيرى و شارستانييەتى )عەرەبى و ئيسلامى( بەدوور بووە. ئەم قۆناغە لە دوو لق 

 پێكدێت:

كە لە  باشوور )لەكى و لوڕى و كەلهوڕى(، كورديى قوتابخانەى ئەدەبياتى - أ

كۆتاييەكانى هەزارەى يەكەمى زاينييەوە دەستپێدەكات. نموونەى بەرچاوى ئەم 

 قوتابخانەيە، بريتييە لە دوو بەيتييەكانى بابە تاهير و پور فەرەيدون و خەڵكانى تر.

، كە ديارترين دەركەوتەيان لە سروودەكانى قوتابخانەى ئەدەبياتى يارسان و گۆران - ب

(، و كتێبى سەرەنجام وێنێت لە نموونەى )كەلامى يارسانەوە خۆى دەنئايينى يارسان

لە سەدەى دوانزەهەمى زاينى تۆماركراون، لە دواى ئەويش شاعيرانى كوردى 

ناوچەى گۆران زەمين لە )مەلا پەرێشان(ەوە بيگرە لە سەدەى سيانزە ز چاوردەى 

 زاينييەوە تا بە )ڕەنجوورى( و )شاعيرانى هەورامان(يش ڕادەگات.
 

ئەم قۆناغە لە ناوەڕاستى سەدەى شانزەهەمەوە و  غى ئەدەبياتى كلاسيكيى كوردى:قۆنا  .2

لەژێر تاوى فەرهەنگ و ڕۆشنبيرى و شارستانييەتى عەرەبى و ئيسلامييەوە سەرى 

هەڵداوە. )مەبەست لە كاريگەرى ڕۆشنبيرى و ئەدەبياتى عەرەبى و فارسى و توركييە(. 

 دوو دەورەى بەخۆيەوە بينيوە: ئەم قۆناغە لە مێژووى ئەدەبى كورديدا

لە )مەلاى جزيرى(يەوە  قوتابخانەى ئەدەبى كرمانجى )كوردى باكوور(، - أ

دەستپێدەكات بۆ )خانى، پڕتەو بەگى هەكارى، ئيسماعيل بايەزيدى... تاد(، واتە لە 

 سەدەى بيست درێژەى هەبووە.(ى زاينييەوە تاوەكو سەرەتاكانى ١٦٠٠)

لە سەرەتاكانى سەدەى نۆزدەهەمەوە  )كوردى ناوەڕاست(،قۆناغى ئەدەبى بابانى  - ب

دەستپێدەكات تاوەكو دەستپێكى سەدەى بيست. )نالى، سالم، كوردى، نەفعى، مەلا 

 بەرەى يەكەم و پێشەنگى شاعيرانى ئەم قوتابخانەيە پێكدەهێنن. وەسمان... تاد(

 

شەپۆلى نوچگەرى لە ئەمەشيان بريتييە لە دوو  قوتابخانەى ئەدەبياتى نوێى كوردى: .3

 ئەدەبياتى كورديدا بەم شێوەيە:

شەپۆلى يەكەمى نوێگەرى، لە سەرەتاى سەدەى بيستەم و لە ئەستەمۆڵ دوابەدواى  - أ

يەكەمى شاعيرانى جوڵانەوەى نوێگەرى لە ئەدەبى توركيدا سەرى هەلداوە، بەرەى 

، ا شەوقىپێشەنگى نوێگەرى بريتين لە )عبدالحيم ڕەحمى هەكارى، قازى زادە مستەف

 پيرەمێرد و خەليل خەياڵى(.

شەپۆلى دووەمى نوێگەرى، لە باشوورى كوردستان و لەنێوان هەردوو جەنگى  - ب

جيهانيدا، ئەويش هەر بە پێڕەوى لە ئەدەبياتى نوێى توركى، لەسەر دەستى بەرەى 

دووەمى نوێگەرى لە باشوورى كوردستان لە وێنەى )شێخ نوورى شێخ ساڵح و 

رەمێرد و عبدالرحمن بەگى نفوس و گۆران(دا چەكەريكردووە و ڕەشيد نەجيب و پي

 سێيەمى سەدەى بيستى درێژە دەكێشێت. تاوەكو چارەگى

 

ئەمە قۆناغى نوێگەرى دووەم لە ئەدەبياتى  قۆناغى ئەدەبيياتى هاوچەرخى كوردى: .4

كورديدا و هاوشانى بزووتنەوەى نوێگەرى لە ئەدەبياتى گەلانى ناوچەكە بە تايبەت 

)ئەدەبياتى عەرەبى و فارسى( لە چارەگى كۆتايى سەدەى بيستەمدا، دەستپێدەكات. 

ەسەندنى گرنگترين سيما و دەركەوتەى ئەم قۆناغە ئەدەبييە خۆى لە سەرهەڵدان و گەش

 (دا دەبينێتەوە. ١٩٧٠ –)بزووتنەوەى روانگە 

دوابەدواى گۆڕانكارييە گرنگەكانى جيهان  قۆناغى ئەدەبياتى كوردى سەردەم: .5

ز( و كرانەوەى ١٩٩١)هەرەسهێنانى بلۆكى شوورەوى( لەلايەك و ڕاپەڕينى ساڵى )

چەكەرەكردن و  دەرگاكانى ئەوروپا بە ڕووى خەڵكى كوردستاندا لە لايەكى ديكەوە، ئينجا

هاتنەناوەوەى شەپۆلە ئەدەبييەكانى سەر بە ڕێبازى پۆست مۆدێرنيزم، لە وێنەى 

رياليزم و داداييزم و ناتوراليزم... ، ئەدەبياتى كوردى لە دوو قۆڵەوە پێ سيمبوليزم و سو

دەنێتەوە قۆناغێكى تازەوە كەوا خۆى لەو تەوژم و شەپۆلە ئەدەبييە نوێخوازانەدا دەبينێتەوە 

 كەوا لە دەڤەرەكانى سۆران و باديناندا هاتوونەتە ئاراوە، بەم شێوەيە:

لە دەڤەرى سۆراندا خوازانەى نوێو بريتييە لەو شەپۆلە ئەدەبييە نوێباو  قۆڵى يەكەم: - أ

پەيدابوون، لە وێنەى شەپۆلە ئەدەبييەكانى )تەڵيعييەكان، پرۆژە، وێران، زناك، 

 بزووتنەوەى ئەدەبى تەغريبى(.

بادينان دەگرێتە خۆى لە وێنەى )گروپى  خوازەكانىشەپۆلە ئەدەبييە نوێ دووەم:قۆڵى  - ب

نوێخوازى ئاكرێ، بزوتنەوەى نوێخوازى گۆڤارى پەيڤ، بزووتنەوەى ئەدەبى 

 ... تاد(.كرنهەروهەر نوێ

ئەم پێڕەو و دابەشكردنەى لەم تەوەرەدا خستوومانەتەڕوو بير و بۆچوون و پێشنيازى ئێمەيە لە 

خشە ڕێگايەك بۆ رێباز و ميتۆدى قۆناغبەندى و قوتابخانەكانى ئەدەبى كوردى لە شێوەى نە

ڕووى مێژووييەوە لە ڕەوتى پەرەسەندن و پێشكەوتنيدا خراوەتەڕوو، كەوا لە پێشينەى دێرين و 

مێژوويى و سروشتى ئەدەبياتى كوردى خۆيەوە هەڵهێنجراوە و ئێمە لە ڕووى زانستى و واقيعى 

 است و دروست و گونجاوترين ڕێباز و ميتۆدى دەزانين.مێژووييەوە بە ڕ

 

 

 ەكانو ڕاسپارد ئەنجام

 

مێژوونووسيى ئەدەبى بە شێوەيەكى گشتى كۆمەڵێك ڕێباز و ميتۆدى جياوازى هەيە و بۆ  .1

هەر گەل و نەتەوەيەك ڕێباز و ميتۆدى تايبەتى خۆى هەيە بۆ نووسين و تۆماركردنى 

مەسەلەى مێژوونووسيى ئەدەبى كورديش پێويستى بە مێژووى ئەدەبياتەكەى، هەڵبەتە 

ەڵ سروشت و كرۆكى گەشەسەندنى ئەدەبەكەيدا ڕێباز و ميتۆدێكى تايبەت هەيە كەوا لەگ

 بگونجێت.

ئەو هەوڵانەى تاوەكو ئەمڕۆ بە مەبەستى مێژوونووسيى ئەدەبى كوردى خراونەتەروو بە  .2

و ڕێبازێكى گونجاو و زانستى و هەوڵە ناودارەكەى مامۆستا )سجادى(يشەوە، بە ڕێچكە 

 دروستدا نەڕۆيشتوون، لەگەڵ ئەوەشدا هەوڵى كۆششى گرنگ و بايەخدارن.

پێويستە هەوڵەكانى نووسينەوەى مێژووى ئەدەبى كوردى دروست و گونجاو و زانستى  .3

ئەوتۆ بێت كە ڕەنگدانەوەى سروشتى پەيدابوون و پەرەسەندنى ئەدەبەكە خۆى بێت. لەم 

ابەشبوونى مێژوويى ئەدەبى كوردى بۆ چەند قۆناغ و قوتابخانەيەك بە ڕووەوە ئێمە د

 دروست و گونجاو دەزانين كە لەم توێژينەوەيەدا خراوەتەڕوو.  

 سەرچاوەكان

 بە زمانى كوردى - أ
 

 ، گڵدەستەى شعراى هاوعصرم، سلێمانى.١٩٣٩باپير ئاغا، عەلى كەمال،  .1

 ، بەرگى يەكەم، بەغدا.شيعر و ئەدەبياتى كوردى ، ١٩٤١، ڕەفيق ،حيلمى .2

بەرگ، چاپى  ٧، مێژووى ئەدەبى كوردى، ٢٠٠٦ – ٢٠٠١خەزنەدار، مارف، )د.(،  .3

 يەكەم، دەزگاى چاپ و بڵاوكردنەوەى ئاراس، هەولێر.

، مێژووى ئەدەبى كوردى، چاپى دووەم، چاپخانەى ١٩٧١سجادى، عەلاءالدين،  .4

 مەعاريف، بەغدا.

، ئەنجومەنى ئەديبان، چاپخانەى كۆڕى زانيارى عيراق، ١٩٨٣بەگ، ئەمين،  فيضى .5

 بەغدا.

 ، كۆمەڵە شيعرى شاعيرانى كورد، سلێمانى.١٩٣٨هەكزى، عەبدولكەريم،  .6

 

 بە زمانى عەرەبى - ب
 

 المذاهب الادبية، دار الشؤون الثقافية العامة، بغداد.، ١٩٩٠التكريتي، جميل نصيف، )د.(،  .7

 القاهرة.، 9طهبه في الشعر العربي، دار المعارف، االفن و مذ ،1960 ضيف، شوقي، )د.(، .8

 القاهرة.، 5طهبه في النثر العربي، دار المعارف، االفن و مذ، 1980ضيف، شوقي، )د.(،  .9

، نظرية الادب، ترجمة: د. جميل نصيف التكريتي، وزارة الثقافة، 1980عدد من البحثين السوفييت،  .10
  بغداد.

 ، تاريخ الادب العربي، بيروت، لبنان.١٩٥٣الفاخوري، حنا،  .11

 ، ما التاريخ الادبي؟، ترجمة: د. حسن الطالب، دار الكتاب الجديد، بنغازي.2010موازان، كليمان،  .12

 ملخص البحث
 الاستاذ )علاءالدين سجّادى( و مذهبه في كتابة التأريخ الادبي

الشعوب و القوميات، مسألة خاصة و مميزة بذلك الشعب تعّد مسألة كتابة و تدوين التأريخ الادبي لدى 
، التي تمتلك كل منها سمات و أسس عامّة و موحدة و القومية، عكس المذاهب النقدية و النظرية الادبية

 و في كافة أنحاء المعمورة. لدى جميع الشعوب و الأمم
الادبي وبما يلائم مسيرة نمو و تطور هنالك طرق و مناهج مختفة و عامّة تتبع في كتابة و تدوين التأريخ 

الفنون الادبية لدى تلك الشعوب و الامم. وتبعا لذلك يتحتم على الكتّاب و مؤرخي الادب الكوردي مراعاة 
ذلك في محاولاتهم لكتابة و تدوين مسيرة انبثاق و تطور الادب الكوردي بحسب المراحل التأريخية 

 دبية و الفنية.المتعاقبة و المدارس و الاتجاهات الا
تهدف الدراسة الى مناقشة و نقد المحاولات السابقة لكتابة تأريخ الادب الكوردي وصولًا الى ايجاد افضل 
الصيغ المناسبة لإنجاز تلك المهمة. وذلك عن طريق تصنيف الادب الكوردي الى مراحل و مدارس 

تلفة عبر مرور الزمان وفي مختلف مختلفة تنبثق من طبيعة الادب الكوردي ذاته و مراحل تطوره المخ
 مناطق كوردستان.  

 

 


